
18 avqust 2020-ci il, çərşənbə axşamı2
 “Aqrolizinq” Açıq Səhmdar Cəmiyyətinin fəaliyyətinin 

tənzimlənməsi ilə bağlı bəzi tədbirlər haqqında
Azərbaycan Respublikası Prezidentinin Fərmanı

Azərbaycan Respublikası Konstitusiyasının 109-
cu maddəsinin 32-ci bəndini rəhbər tutaraq, kənd 
təsərrüfatı məhsulları istehsalçılarının kənd təsərrüfatı 
istehsal vasitələri ilə təminatının gücləndirilməsi, 
ölkədə aqrotexniki xidmətlər göstərilməsi ilə bağlı 
işlərin səmərəsinin artırılması və sistemliliyinin təmin 
edilməsi məqsədilə qərara alıram:

1. Azərbaycan Respublikası Kənd Təsərrüfatı 
Nazirliyinin tabeliyindəki “Aqrolizinq” Açıq Səhmdar 
Cəmiyyətinin adı dəyişdirilərək “Aqroservis” Açıq 
Səhmdar Cəmiyyəti (bundan sonra – Cəmiyyət) 
adlandırılsın.

2. Müəyyən edilsin ki:
2.1.	 Cəmiyyət kənd təsərrüfatı məhsulları isteh-

salçılarının, lizinq yolu ilə satılması istisna olmaqla, 
qanunla müəyyən edilmiş qaydada kənd təsərrüfatı 
istehsal vasitələri (kənd təsərrüfatı texnikası, texnoloji 
avadanlıq, o cümlədən suvarma sistemləri dəsti və 
avadanlığı, aqrokimyəvi maddələr, bitki mühafizəsi 
vasitələri, sertifikatlı toxum və ting) ilə təmin 
edilməsini, aqrotexniki xidmətlər göstərilməsini və bu 
sahədə fəaliyyətin təşkilini həyata keçirən kommersiya 
hüquqi şəxsidir; 

2.2.	  “Aqrolizinq” Açıq Səhmdar Cəmiyyətinin 

kənd təsərrüfatı texnikasının, texnoloji avadanlığın, 
suvarma sistemləri dəsti və avadanlığının, damazlıq 
heyvanların kənd təsərrüfatı istehsalçılarına lizinq yolu 
ilə satılmasına dair qüvvədə olan lizinq müqavilələri 
üzrə hüquq və öhdəlikləri Azərbaycan Respublikasının 
Kənd Təsərrüfatı Nazirliyi yanında Aqrar Kredit və 
İnkişaf Agentliyinə (bundan sonra ‒ Agentlik) keçir.

3. Azərbaycan Respublikasının Nazirlər Kabineti: 
3.1.	 bu Fərmanın 2.2-ci bəndində nəzərdə 

tutulan hüquq və öhdəliklərin (lizinq alanların və 
lizinq obyektlərinin siyahısı, habelə lizinq ödənişləri 
üzrə borcların məbləği müəyyənləşdirilməklə) altı 
ay müddətində Agentliyə ötürülməsi üçün tədbirlər 
görsün;

3.2.	 “Aqrolizinq” Açıq Səhmdar Cəmiyyətində 
kənar auditorun və aidiyyəti dövlət orqanlarının (qu-
rumlarının) apardığı yoxlamaların nəticələri nəzərə 
alınmaqla, mövcud qalıq portfelinin bu Fərmanın 2.2-
ci bəndində nəzərdə tutulan hüquq və öhdəliklərinin 
ötürülməsi zamanı Agentliyin hesabında nəzərə 
alınmasını təmin etsin; 

3.3.	 bu Fərmandan irəli gələn digər məsələləri 
həll etsin.

4. Azərbaycan Respublikasının Kənd Təsərrüfatı 

Nazirliyi:
4.1.	 Cəmiyyətin yeni nizamnaməsini üç ay 

müddətində təsdiq etsin;
4.2.	 Cəmiyyətin və Agentliyin sərəncamındakı 

əmlakın kənar auditor təşkilatı cəlb edilməklə 
qiymətləndirilməsini təşkil etsin və qiymətləndirmənin 
nəticəsinə əsasən, onların yeni balansı barədə 
məlumatı Azərbaycan Respublikasının İqtisadiyyat 
Nazirliyinə təqdim etsin;

4.3.	 bu Fərmanın 2.2-ci bəndində nəzərdə tutulan 
lizinq müqavilələri üzrə hüquq və öhdəlikləri Agent-
liyin həyata keçirməsi ilə bağlı aşağıdakı tədbirlərin 
görülməsini təmin etsin:

4.3.1. mövcud qalıq portfelinin və qüvvədə olan 
lizinq müqavilələri üzrə əmlakın idarə edilməsini; 

4.3.2. lizinq ödənişləri üzrə borcların yığılmasını;
4.4.	 bu Fərmandan irəli gələn digər məsələləri 

həll etsin.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

Azərbaycan Respublikası Prezidentinin “İnzibati xətalar haqqında işlərə baxmağa 
səlahiyyəti olan vəzifəli şəxslərin Siyahısı”nın təsdiq edilməsi barədə” 2017-ci il 23 fevral 

tarixli 1256 nömrəli və “Azərbaycan Respublikası Energetika Nazirliyinin tabeliyində 
Enerji Məsələlərini Tənzimləmə Agentliyinin yaradılması haqqında” 2017-ci il  

22 dekabr tarixli 1750 nömrəli Fərmanlarında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyasının 109-

cu maddəsinin 32-ci bəndini rəhbər tutaraq qərara 
alıram:

1. Azərbaycan Respublikası Prezidentinin 2017-ci 
il 23 fevral tarixli 1256 nömrəli Fərmanı (Azərbaycan 
Respublikasının Qanunvericilik Toplusu, 2017, № 2, 
maddə 200, № 6, maddə 1105, № 9, maddə 1638, 
№ 11, maddə 1984; 2018, № 2, maddə 199, № 3, 
maddələr 415, 419, 429, № 5, maddələr 915, 927, 
№ 7 (I kitab), maddə 1481, № 8, maddə 1698, № 11, 
maddələr 2242, 2289, № 12 (I kitab), maddələr 2566, 
2597; 2019, № 1, maddə 82, № 2, maddə 213, № 
3, maddə 426, № 4, maddələr 620, 630, 649, № 5, 

maddələr 819, 862; 2020, № 3, maddələr 238, 240, 
№ 4, maddə 404, Azərbaycan Respublikası Prezi-
dentinin 2020-ci il 3 iyul tarixli 1084 nömrəli və 10 
iyul tarixli 1105 nömrəli fərmanları) ilə təsdiq edilmiş 
“İnzibati xətalar haqqında işlərə baxmağa səlahiyyəti 
olan vəzifəli şəxslərin Siyahısı”nın 1.11-ci bəndinə hər 
iki halda “orqanların” sözündən sonra “və Azərbaycan 
Respublikası Prezidentinin yaratdığı publik hüquqi 
şəxslərin” sözləri əlavə edilsin.

2. Azərbaycan Respublikası Prezidentinin 2017-ci 
il 22 dekabr tarixli 1750 nömrəli Fərmanı (Azərbaycan 
Respublikasının Qanunvericilik Toplusu, 2017, № 12 (I 
kitab), maddə 2318; 2018, № 5, maddə 956) ilə təsdiq 

edilmiş “Enerji Məsələlərini Tənzimləmə Agentliyinin 
Nizamnaməsi”nin 3.1.11-ci yarımbəndi aşağıdakı 
redaksiyada verilsin:

“3.1.11. səlahiyyətlərinə aid məsələlərə dair inziba-
ti xəta əlamətləri aşkar etdikdə, Azərbaycan Respub-
likasının İnzibati Xətalar Məcəlləsinə uyğun olaraq 
tədbirlər görür;”.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

E.H.Həsənovun iqamətgahı Belqrad şəhərində 
olmaqla Azərbaycan Respublikasının Serbiya 

Respublikasında, Monteneqroda və Bosniya və 
Herseqovinada fövqəladə və səlahiyyətli səfiri 

vəzifələrindən geri çağırılması haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 15-ci bəndini rəhbər 
tutaraq qərara alıram:

Eldar Hümbət oğlu Həsənov iqamətgahı 
Belqrad şəhərində olmaqla Azərbaycan 
Respublikasının Serbiya Respublikasında, 
Monteneqroda və Bosniya və Herseqovinada 

fövqəladə və səlahiyyətli səfiri vəzifələrindən 
geri çağırılsın.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

F.M.Quliyevin Azərbaycan Respublikasının 
Gürcüstanda fövqəladə və səlahiyyətli 

səfiri təyin edilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusi-

yasının 109-cu maddəsinin 15-ci bəndini 
rəhbər tutaraq qərara alıram:

Faiq Maqbet oğlu Quliyev Azərbaycan 
Respublikasının Gürcüstanda fövqəladə və 

səlahiyyətli səfiri təyin edilsin.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

D.A.Həsənovun Azərbaycan Respublikasının 
Gürcüstanda fövqəladə və səlahiyyətli səfiri 

vəzifəsindən geri çağırılması haqqında

Azərbaycan Respublikası Prezidentinin Sərəncamı
Azərbaycan Respublikası Konstitusi-

yasının 109-cu maddəsinin 15-ci bəndini 
rəhbər tutaraq qərara alıram:

Dursun Ayvaz oğlu Həsənov 
Azərbaycan Respublikasının Gürcüstanda 
fövqəladə və səlahiyyətli səfiri vəzifəsindən 

geri çağırılsın.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

Bakı şəhərinin Nərimanov rayonu ərazisində 
avtomobil yollarının yenidən qurulması işlərinin 

davam etdirilməsi ilə bağlı əlavə tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tutaraq 
qərara alıram:

1. Bakı şəhərinin Nərimanov rayonu 
ərazisində avtomobil yollarının yenidən qu-
rulması işlərinin davam etdirilməsi məqsədilə 
“Azərbaycan Respublikasının 2020-ci il dövlət 
büdcəsində dövlət əsaslı vəsait qoyuluşu (in-
vestisiya xərcləri) üçün nəzərdə tutulan vəsaitin 
bölgüsü”ndə avtomobil yollarının tikintisi və 
yenidən qurulması üçün göstərilmiş vəsaitin 
4,6 milyon (dörd milyon altı yüz min) manatı 
Azərbaycan Avtomobil Yolları Dövlət Agentliyinə 

ayrılsın.
2. Azərbaycan Respublikasının Maliyyə Na-

zirliyi bu Sərəncamın 1-ci hissəsində göstərilən 
məbləğdə maliyyələşməni təmin etsin.

3. Azərbaycan Respublikasının Nazirlər 
Kabineti bu Sərəncamdan irəli gələn məsələləri 
həll etsin.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

F.M.Quliyevin Azərbaycan Respublikasının 
Diasporla İş üzrə Dövlət Komitəsi sədrinin 

müavini vəzifəsindən azad edilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

Faiq Maqbet oğlu Quliyev Azərbaycan 
Respublikasının Diasporla İş üzrə Dövlət 
Komitəsi sədrinin müavini vəzifəsindən  

azad edilsin.

İlham ƏLIYEV  
Azərbaycan Respublikasının Prezidenti

Bakı şəhəri, 17 avqust 2020-ci il

 “Aviasiya təhlükəsizliyi üzrə Dövlət Proqramı”nın və  
“Aviasiya təhlükəsizliyinin təmin edilməsi Qaydaları”nın təsdiq edilməsi 

haqqında” Azərbaycan Respublikası Prezidentinin 2012-ci il  
24 aprel tarixli 613 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konsti-

tusiyasının 109-cu maddəsinin 32-ci 
bəndini rəhbər tutaraq qərara alıram:

1.Azərbaycan Respublikası Pre-
zidentinin 2012-ci il 24 aprel tarixli 
613 nömrəli Fərmanında (Azərbaycan 
Respublikasının Qanunvericilik Toplusu, 
2012,   № 4, maddə 292; 2017, № 1, 
maddə 50; 2018, № 9, maddə 1840, 
№ 11, maddə 2263; 2019, № 3, maddə 
430, № 5, maddə 823) aşağıdakı 
dəyişikliklər edilsin:

1.1. həmin Fərmanın 1-ci hissəsi ilə 
təsdiq edilmiş “Aviasiya təhlükəsizliyi 
üzrə Dövlət Proqramı” yeni redaksiyada 
təsdiq edilsin (əlavə olunur);

1.2. həmin Fərmanın 2-ci hissəsi ilə 
təsdiq edilmiş “Aviasiya təhlükəsizliyinin 
təmin edilməsi Qaydaları”nda dəyişiklik 
təsdiq edilsin (əlavə olunur).

2.Azərbaycan Respublikasının  
Nazirlər Kabineti:  

2.1. “Aviasiya təhlükəsizliyinin təmin 
edilməsi Qaydaları”nın 10.40.37-ci 
bəndinə uyğun olaraq, təhlükəli yüklərin 

mülki hava gəmiləri ilə daşınması 
qaydasını Azərbaycan Respublikasının 
Prezidenti ilə razılaşdırmaqla üç ay 
müddətində təsdiq etsin;

2.2. həmin Qaydaların 14.4-
cü bəndinə uyğun olaraq, aviasiya 
təhlükəsizliyinin təmini sahəsində per-
sonalın hazırlığı qaydasını Azərbaycan 
Respublikasının Prezidenti ilə razılaş-
dırmaqla üç ay müddətində təsdiq etsin;

2.3. həmin Qaydaların 17.5-1-
ci bəndinə uyğun olaraq, aviasiya 
təhlükəsizliyinin təmini sahəsində yox-
lamaların həyata keçirilməsi qaydasını 
Azərbaycan Respublikasının Prezidenti 
ilə razılaşdırmaqla üç ay müddətində 
təsdiq etsin;

2.4. həmin Qaydaların 3.12.22-1-
ci yarımbəndinə uyğun olaraq, mülki 
aviasiya sahəsində yüklərin və poçt 
göndərişlərinin aviasiya təhlükəsizliyini 
təmin etmək məqsədilə qeydiyyatdan 
keçmiş yük agentlərinə və məlum 
yükgöndərənlərə sertifikat və fərdi kod 
nömrəsinin verilməsi qaydasını üç ay 

müddətində təsdiq edib Azərbaycan 
Respublikasının Prezidentinə məlumat 
versin;

2.5. həmin Qaydaların 7.1-3-cü 
bəndinə uyğun olaraq, hava lima-
nının nəzarət edilməyən zonaları-
nın təhlükəsizliyinin təmin edilməsi 
qaydasını üç ay müddətində təsdiq 
edib Azərbaycan Respublikasının 
Prezidentinə məlumat versin;

2.6. həmin Qaydaların 10.40.2-ci 
yarımbəndinə uyğun olaraq, mülki 
hava gəmiləri ilə daşınan yük və poçt 
göndərişlərinin təhlükəsizliyinin təmin 
edilməsi qaydasını üç ay müddətində 
təsdiq edib Azərbaycan Respublikası-
nın Prezidentinə məlumat versin;

2.7. bu Fərmandan irəli gələn digər 
məsələləri həll etsin.

3. Azərbaycan Respublikasının 
Nəqliyyat, Rabitə və Yüksək Texnologi-
yalar Nazirliyi:

3.1. aşağıdakı normativ hüquqi akt-
ları iki ay müddətində təsdiq etsin: 

3.1.1. “Aviasiya təhlükəsizliyinin 

təmin edilməsi Qaydaları”nın 10.30.2-
1-ci yarımbəndinə uyğun olaraq, 
sərnişinlərdən hava gəmisində daşın-
ması qadağan edilmiş maddə və (və ya) 
predmetlərin götürülməsi, saxlanılması, 
geri qaytarılması və məhv edilməsi 
qaydasını; 

3.1.2. həmin Qaydaların 14-
6.5.2-ci yarımbəndinə uyğun olaraq, 
mülki aviasiya sahəsində təhdidlərin 
qiymətləndirilməsi və risklərin 
idarəolunması metodikasını;

3.2. bu Fərmandan irəli gələn digər 
məsələləri həll etsin.

4. Aidiyyəti dövlət orqanları (qu-
rumları) bu Fərmanın 1-ci hissəsi ilə 
təsdiq edilmiş “Aviasiya təhlükəsizliyi 
üzrə Dövlət Proqramı”nın icrasını təmin 
etmək üçün zəruri tədbirlər görsünlər. 

İlham ƏLIYEV  
Azərbaycan Respublikasının 

Prezidenti

Bakı şəhəri, 17 avqust 2020-ci il

Gənc Liderlər Proqramının iştirakçıları 
Baş Nazirin müavini ilə görüşüblər

Nazirliyin mətbuat xidmətindən 
AZƏRTAC-a bildiriblər ki, proqramın məqsədi 
gənclərdə müstəqil dövlətçilik ənənələrinə 
hörmət və sədaqət hissinin gücləndirilməsi 
ilə onlarda liderlik keyfiyyətlərinin inkişafına 
şərait yaratmaqdır.

Cari ilin aprelindən start verilmiş proqram-
da iştirak üçün 350-dən çox gənc müraciət 
edib. İlkin seçimlərdən sonra 171 gənclə on-

layn formada müsahibə aparılıb və nəticədə 
115 nəfər iştirakçı kimi seçilib. İştirakçıla-
rın seçimi zamanı onların ictimai fəallığı, 
təşkilatçılıq bacarıqları, dünyagörüşləri, 
hadisələrə baxışları, ünsiyyət və əlaqə 
qurmaq bacarıqları, komandada işləmək 
təcrübəsi kimi meyarlara üstünlük verilib.

Proqram çərçivəsində avqust-oktyabr ay-
larında rəsmi şəxslərlə onlayn görüş, vebinar 
və təlimlərin keçirilməsi nəzərdə tutulub. 

İlk görüş “Azərbaycançılıq məfkurəsi: tarix 
və gələcəyə baxış” mövzusunda Azərbaycan 
Respublikası Baş Nazirinin müavini Əli 
Əhmədov ilə olub. Görüşdə ümummil-
li lider Heydər Əliyevin misilsiz fəaliyyəti, 
Azərbaycanın regionda rolu, tarixi aspektlər, 
ölkəmizin gələcəyi, azərbaycançılıq 
məfkurəsi və digər istiqamətlər üzrə ətraflı 
məlumat verilib. Həmçinin Azərbaycanın 
müstəqilliyinin daha da möhkəmləndirilməsi 
üçün gənclərin üzərinə düşən vəzifələr 
barədə lazımi tövsiyələr onların diqqətinə 
çatdırılıb.

Çıxışlardan sonra gənclərin sualları ca-
vablandırılıb.

Proqram Azərbaycan Respublikası 
Prezidentinin 2017-ci il 15 sentyabr tarixli 
sərəncamı ilə təsdiq edilmiş “Azərbaycan 
gəncliyi 2017-2021-ci illərdə” Dövlət Proqra-
mına əsasən həyata keçirilir.

Gənclər və İdman Nazirliyinin 
və Heydər Əliyev Mərkəzinin 
2019-cu ildə icrasına birgə 

start verdiyi “Heydər Əliyev siyasi 
məktəbini öyrənirik” Gənc Liderlər 
Proqramı davam edir. 

AZƏRBAYCAN RESPUBLİKASI  
NAZİRLƏR KABİNETİNİN QƏRARI

№  296 				           Bakı şəhəri, 15 avqust 2020-ci il 

Azərbaycan Respublikası Ekologiya və 
Təbii Sərvətlər Nazirliyinin kollegiyasının 
tərkibi haqqında

Azərbaycan Respublikası Prezidentinin 
2020-ci il 27 mart tarixli 975 nömrəli Fərmanı 
ilə təsdiq edilmiş “Azərbaycan Respublikasının 
Ekologiya və Təbii Sərvətlər Nazirliyi haqqında 
Əsasnamə”nin 5.9-cu bəndinə uyğun olaraq 
Azərbaycan Respublikasının Nazirlər Kabineti 
qərara alır:

1. Azərbaycan Respublikası Ekologiya 
və Təbii Sərvətlər Nazirliyinin kollegiya 
üzvlərinin sayı 13 (on üç) nəfərdən ibarət 
müəyyənləşdirilsin və aşağıdakı tərkibdə təsdiq 
edilsin:

Kollegiyanın sədri
Azərbaycan Respublikasının Ekologiya və 

Təbii Sərvətlər naziri
Kollegiyanın üzvləri:

Azərbaycan Respublikası Ekologiya və Təbii 
Sərvətlər nazirinin müavinləri;

Naxçıvan Muxtar Respublikasının Ekologiya 
və Təbii Sərvətlər naziri;

Azərbaycan Respublikası Ekologiya və Təbii 
Sərvətlər Nazirliyi Aparatının rəhbəri;

Azərbaycan Respublikası Ekologiya və Təbii 
Sərvətlər Nazirliyi Aparatının ekoloji siyasət 
şöbəsinin müdiri;

Azərbaycan Respublikası Ekologiya və Təbii 

Sərvətlər Nazirliyi Aparatının hüquq məsələləri 
şöbəsinin müdiri;

Azərbaycan Respublikası Ekologiya və 
Təbii Sərvətlər Nazirliyi Aparatının beynəlxalq 
əməkdaşlıq şöbəsinin müdiri;

Azərbaycan Respublikası Ekologiya və 
Təbii Sərvətlər Nazirliyi Aparatının ekoloji 
maarifləndirmə və ictimaiyyətlə əlaqələr 
şöbəsinin müdiri;

Azərbaycan Respublikası Ekologiya 
və Təbii Sərvətlər Nazirliyi yanında Milli 
Hidrometeorologiya Xidmətinin rəisi;

Azərbaycan Respublikası Ekologiya və 
Təbii Sərvətlər Nazirliyi yanında Dövlət Ekoloji 
Təhlükəsizlik  Xidmətinin rəisi; 

Azərbaycan Respublikası Ekologiya və Təbii 
Sərvətlər Nazirliyi yanında Meşələrin İnkişafı 
Xidmətinin rəisi.

2. “Azərbaycan Respublikası Ekologiya və 
Təbii Sərvətlər Nazirliyinin Kollegiya üzvlərinin 
təsdiq edilməsi haqqında” Azərbaycan 
Respublikası Nazirlər Kabinetinin  2002-ci il 12 
avqust tarixli 129 nömrəli  Qərarı (Azərbaycan 
Respublikasının Qanunvericilik Toplusu, 2002, 
№ 8, maddə 540; 2006, № 2, maddə 195; 
2014, № 7, maddə 913; 2017, № 4, maddə 
623; 2018, № 11, maddə 2424)  ləğv edilsin.

 Əli ƏSƏDOV 
Azərbaycan Respublikasının Baş Naziri

AZƏRBAYCAN 
RESPUBLİKASI NAZİRLƏR 

KABİNETİNİN QƏRARI
№  297 	        Bakı şəhəri, 17 avqust 2020-ci il 

“İcbari tibbi sığorta üzrə sığorta ehtiyatlarının yara-
dılması və onlardan istifadə Qaydası”nın təsdiq edilməsi 
haqqında

“Tibbi sığorta haqqında” Azərbaycan Respublikasının Qanu-
nunda dəyişiklik edilməsi barədə” Azərbaycan Respublikasının 
2019-cu il 3 dekabr tarixli 1718-VQD nömrəli Qanununun tətbiqi 
və “Tibbi sığorta haqqında” Azərbaycan Respublikasının Qanu-
nunda dəyişiklik edilməsi barədə” Azərbaycan Respublikasının 
2018-ci il 28 dekabr tarixli 1441-VQD nömrəli Qanununun tətbiqi 
və “Tibbi sığorta haqqında” Azərbaycan Respublikası Qanunu-
nun tətbiq edilməsi barədə” Azərbaycan Respublikası Prezi-
dentinin 1999-cu il 30 dekabr tarixli 241 nömrəli Fərmanının 
ləğv edilməsi haqqında” Azərbaycan Respublikası Prezidentinin 
2019-cu il 31 yanvar tarixli 502 nömrəli Fərmanında dəyişiklik 
edilməsi barədə” Azərbaycan Respublikası Prezidentinin 
2019-cu il 24 dekabr tarixli 898 nömrəli Fərmanının 2.3.7-ci 
yarımbəndinin icrasını təmin etmək məqsədilə Azərbaycan Res-
publikasının  Nazirlər Kabineti qərara alır:

“İcbari tibbi sığorta üzrə sığorta ehtiyatlarının yaradılması və 
onlardan istifadə Qaydası” təsdiq edilsin (əlavə olunur).

Əli ƏSƏDOV 
Azərbaycan Respublikasının Baş Naziri

Qeyd: Qərara edilmiş əlavələrin tam mətni ilə   
www.cabmin.gov.az və www.xalqqazeti.com  

saytlarında tanış  ola bilərsiniz.

